
Մ-*8
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՄԱՆ ԱԿԱԴԵՄԻԱ

ՄԻՔԱՅԵԼ ԱՐՄԵՆԱԿԻ ՄԱԿԻՆՅԱՆ

ՀԱՄԱՅՆՔԱՅԻՆ ԾԱՌԱՅՈՒԹՅԱՆ ԻՐԱՎԱԿԱՆ ԿԱՐԳԱՎՈՐՄԱՆ
ՀԻՄՆԱԽՆԴԻՐՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ

ԺԲ.00.02 - <<ՀԱՆՐԱՅԻՆ ԻՐԱՎՈՒՆՔ - ՍԱՀՄԱՆԱԴՐԱԿԱՆ, ՎԱՐՉԱԿԱՆ, ՖԻՆԱՆՍԱԿԱՆ,
ՄՈՒՆԻՑԻՊԱԼ, ԲՆԱՊԱՀՊԱՆԱԿԱՆ, ԵՎՐՈՊԱԿԱՆ ԻՐԱՎՈՒՆՔ, ՊԵՏԱԿԱՆ ԿԱՌԱՎԱՐՈՒՄ>>

ՄԱՍՆԱԳԻՏՈՒԹՅԱՄԲ ԻՐԱՎԱԲԱՆԱԿԱՆ ԳԻՏՈՒԹՅՈՒՆՆԵՐԻ ԹԵԿՆԱԾՈՒԻ ԳԻՏԱԿԱՆ
ԱՍՏԻՃԱՆԻ ՀԱՅՑՄԱՆ ԱՏԵՆԱԽՈՍՈՒԹՅԱՆ

ՍԵՂՄԱԳԻՐ

ԵՐԵՎԱՆ-2011

АКАДЕМИЯ ГОСУДАРСТВЕННОГО УПРАВЛЕНИЯ РЕСПУБЛИКИ АРМЕНИЯ

МАКИНЯН МИКАЕЛ АРМЕНАКОВИЧ

ПРОБЛЕМЫ ПРАВОВОГО РЕГУЛИРОВАНИЯ МУНИЦИПАЛЬНОЙ
СЛУЖБЫ В РЕСПУБЛИКЕ АРМЕНИЯ

АВТОРЕФЕРАТ

Диссертации на соискание ученой степени кандидата юридических наук
по специальности 12.00.02-<<Публичное право-конституционное,
административное, финансовое, муниципальное, экологическое,

европейское право, государственное управление>>

Ереван-2011

© National Library of Armenia        OCR by Portmind



Ատենախոսության թեման հաստատվել է ՀՀ Պետական կառավարման
ակադեմիայում: ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

դոկտոր, պրոֆեսոր Հ.Հ.Հակոբյան

Իրավաբանական գիտությունների

Առաջատար կազմակերպություն՝ Երևանի պետական համալսարան

Ատենախոսության պաշտպանությունը կայանալու է 2011 թվականի

8.):

ակադեմիայի գրադարանում:

Սեղմագիրն առաքված է 2011 թվականի օգոստոսի 1-ին:

Մասնագիտական խորհրդի գիտական քարտուղար,
իրավաբանական գիտությունների դոկտոր, պրոֆեսոր՝ - Ա.Հ. Խաչատրյան

ՀԱՄԱՐ է

Հետազոտության թեմայի արդիականությունը: Մարդու, ինչպես նաև հասա-

րակության, պետության նպատակաուղղված գործունեության կարևորագույն
դրսևորումներից մեկը ծառայությունն է: Այս հասկացությունը օգտագործվում է
տարբեր իմաստներով որպես մարդկային գործունեության տեսակ, որպես սո-
ցիալական-իրավական ինստիտուտ, որպես պետական և տեղական ինքնակա-
ռավարման մարմինների համակարգ, անգամ, որպես հոգևոր գործունեություն և
այլն: Ծառայության իմաստը կայանում է մարդկանց ղեկավարման, պետական
և տեղական ինքնակառավարման մարմինների գործունեության իրականաց-
ման, սոցիալ-մշակութային սպասարկման մեջ:

Լինելով հանրային ծառայության համալիր ինստիտուտի անբաժանելի մա-

սը՝ համայնքային ծառայությունը բավականին ընդհանրություններ ունի այդ հա-

մալիր ինստիտուտի տարրեր հանդիսացող ծառայության այլ տեսակների հետ:
Դա վերաբերում է ծառայության հիմնական սկզբունքներին, պաշտոններ զբա
ղեցնելու կարգին, ծառայողների ատեստավորմանը, իրավական վիճակին,
խրախուսմանը, պատասխանատվությանը, պաշտոնից ազատելու և մի շարք
այլ հիմնահարցերի: Որպես այդպիսին՝ համայնքային ծառայությունը երկրի
հանրային ծառայության համակարգում հանդես է գալիս, որպես ինքնուրույն
ծառայության ինստիտուտ՝ ընդգրկելով առանձնահատուկ օրենսդրական ակ-
տեր և այլ իրավական նորմեր, միաժամանակ ունենալով իր ենթաինստիտուտ-
ները:

Հայաստանի Հանրապետության Սահմանադրությունը համայնքային ծառա-
յության ու ծառայողների վերաբերյալ կոնկրետ, ամբողջական հոդված կամ
դրույթ չի պարունակում: Սակայն, համայնքային ծառայողների իրավական վի-
ճակի վերաբերյալ որոշ դրույթների առկայությամբ պետք է ենթադրել Հանրա-
պետության հիմնական օրենքի, դրա սահմանադրական կարգի, քաղաքացինե-
րի կարգավիճակի մասին այլ գլուխների բովանդակությունից: << Սահմանադ-
րության հիմնադրույթներին համապատասխան համայնքային ծառայության վե-
րաբերյալ ընդունված օրենքներն ու այլ իրավական ակտերը սահմանում են
համայնքային ծառայության և այդ ծառայողների ճշգրիտ հասկացությունները,
իրավական վիճակը, ինչպես նաև պաշտոն զբաղեցնելու, ատեստավորման,
խրախուսման և պատասխանատվության կարգն ու առանձնահատկություննե-
րը:

Համայնքային ծառայության իրավական ինստիտուտի յուրահատկություն-
ների գիտագործնական ուսումնասիրությունը հնարավորություն է տալիս եզրա-
հանգելու, որ համայնքային ծառայությունն իր իրավական կարգավիճակով ա-
ռանձնանում է հանրային ծառայության համակարգում, ինչը բխում է նաև տե-
ղական ինքնակառավարման որպես իշխանության ինքնուրույն ու անկախ օղա-
կի բնույթից: Հայաստանի Հանրապետությունում տեղական ինքնակառավար-
ման համակարգի արդյունավետ գործունեության համար առանցքային նշանա-

կություն ունի նաև համակարգը համակողմանի պատրաստված, բարեխիղճ և
բարոյական բարձր հատկանիշներով օժտված համայնքային ծառայողներով
համալրելը: Ինչպես ցույց է տալիս համայնքային ծառայողների անցած տարի-
ների գործունեության ուսումնասիրությունը, վերջիններիս մասնագիտական
պատրաստվածության մակարդակի վրա միանշանակ դրական ազդեցություն
կունենա նաև ծառայության այդ տարատեսակի իրավական կարգավորման վե-
րաբերյալ գիտավերլուծական և ուսումնամեթոդական համապատասխան նյու-
թերի առկայությունը:

Հայաստանի Հանրապետությունում համայնքային ծառայությանը վերաբե-
րող հիմնախնդիրների ամբողջական և գիտականորեն հիմնավորված ուսում-
նասիրությունը (վերջինիս իրավական կարգավորման առկա մի շարք բացերի
ու հակասությունների պայմաններում), կարծում ենք, պայմանավորում է թեկ-
նածուական ատենախոսության մակարդակով հետազոտության թեմայի ընտ-
րությունն ու արդիականությունը:

Հետազոտության նպատակն ու խնդիրները: Հետազոտության հիմնական
նպատակն է համակողմանի վերլուծության ենթարկել հանրային ծառայության
համակարգում համայնքային ծառայության տեղի ու դերի, ինչպես նաև բովան-
դակության, ձևերի, սկզբունքների և, ընդհանրապես, որպես իրավական ինստի-
տուտի էությունը: Համեմատական-իրավական վերլուծության են ենթարկվել
Հայաստանի Հանրապետությունում և արտասահմանյան երկրներում համայն-
քային ծառայության կազմակերպաիրավական հիմքերը, նպատակները և
խնդիրները, ինչպես նաև սկզբունքներն ու գործառույթները, համայնքային ծա-
ռայողների իրավական կարգավիճակը և մի շարք այլ հարցեր: Նշվածից ելնե-
լով՝ հետևյալ խնդիրներն են առաջադրվում՝

ներկայացնել համայնքային ծառայության տեղն ու դերը Հայաստանի
Հանրապետության կառավարման և տեղական ինքնակառավարման համա-
կարգում.

վերլուծել համայնքային ծառայությանը որպես հանրային ծառայության
առանձնահատուկ տեսակի, վերաբերող իրավական հիմնադրույթները.

բացահայտել համայնքային ծառայության մասին օրենսդրության մեջ
առկա բացերն ու անճշտությունները, համեմատական վերլուծություն կատարել
արտասահմանյան երկրներում գործող օրենսդրության հետ.

հետազոտել համայնքային ծառայության կազմակերպաիրավական ա-
պահովման և կառուցվածքային տարրերի կատարելագործման գործընթացը:

Հետազոտության օբյեկտը: Հետազոտության օբյեկտ են հանդիսացել հա-
մայնքային ծառայության՝ որպես հանրային ծառայության առանձնահատուկ
տեսակի, իրավական կարգավորման հիմնախնդիրները, որոնց արդյունավետ
լուծումից է կախված նաև համայնքային ծառայության համակարգի զարգաց-
ման ու կատարելագործման համայնքային ծառայողների իրավական կարգա-
վիճակի բարելավման հեռանկարները:

Հետազոտության տեսական, տեղեկատվական և տեսամեթոդական հիմքե-
ըը: Հետազոտության մեթոդաբանական հիմքն են կազմել գիտականորեն հիմ-
նավորված և գործնականում կիրառվող գիտական ինչպես ընդհանուր (դիա-
լեկտիկական և համակարգային), այնպես էլ մասնավոր մեթոդները (տրամա-
բանական, համեմատական-իրավական և համակարգակառուցվածքային,
պատմաիրավական և այլն): Կիրառելով նշված մեթոդները և հենվելով իրավա-
կան աղբյուրների հնարավորինս ամբողջական համակցության վրա հնարա-
վոր է համարվում առաջադրված խնդիրների լուծումը:

Հետազոտության գիտական նորույթը: Հետազոտության գիտական նո-
րույթն այն է, որ հայրենական իրավագիտության մեջ առաջին փորձն է արվել
համալիր գիտական հետազոտության ձևով ներկայացնել համայնքային ծառա-
յության սահմանադրաիրավական հիմքերը, դրանց կիրառման հետ կապված
առանձնահատկությունները, ծառայության համակարգի կազմակերպաիրավա-
կան ապահովումը: Աշխատանքում համապարփակ ձևով վերլուծության են են-
թարկվում հանրային ծառայության տարատեսակը հանդիսացող համայնքային
ծառայությանը վերաբերող հիմնահարցերը, այդ ծառայության համակարգի
ներդրման ու կայացման գործընթացները, զարգացման ու կատարելագործման
հեռանկարները, իրավաբանական գրականության մեջ առկա մոտեցումներն ու-
սումնասիրվող ոլորտի հիմնախնդիրների և դրանց լուծման տարբերակների
վերաբերյալ: Աշխատանքում քննարկվող դրույթների կտրվածքով կատարվում
է օրենսդրության վերլուծություն ինչպես ներպետական, այնպես էլ միջազգա-
յին նորմերի տեսանկյունից:

Գիտական նորույթի տարրեր են պարունակում նաև աշխատությունում ար-
ծարծված եզրակացություններն ու առաջարկությունները, որոնք ունեն ինչպես
գիտատեսական, այնպես էլ գործնական-կիրառական նշանակություն:

Պաշտպանության ներկապարհիմ են՝
- հանրային ծառայության տեսակների հասկացությունները, բովանդա-

կությունները տրված են համապատասխան ոլորտներում՝ ծառայողական հա-
րաբերությունները կարգավորող օրենսդրական և այլ իրավական ակտերով:
Ներկայումս ծառայությունների բոլոր տեսակների համար Հայաստանի Հանրա-
պետությունում գոյություն չունի միասնական օրենսդրական հենք, որով կկար-
գավորվեին ծառայությունների ոլորտում առաջացող իրավահարաբերություն-
ները: << գործող օրենսդրական համակարգի նշված բացի վերացումը կնպաս-
տի թե՛ հանրային ծառայության համակարգի՝ որպես ամբողջի արդյունավե-
տության բարձրացմանը, թե՛, մասնավորապես, դրա առանձին տարատեսակ
հանդիսացող ծառայությունների իրավական ապահովման կատարելագործմա-
նը: Միաժամանակ, կարծում եմ, որ ծառայողական հարաբերությունների կար-
գավորման ընդհանուր ու միասնական ինստիտուտների (որոնք առանձնաց-
ված են սույն աշխատությունում) օրենսդրական ամրագրումը կնպաստի նաև
այդ տարբեր ծառայությունների համակարգերում կադրային քաղաքականութ-

յան կատարելագործմանը, առավել մատչելի և նպատակային կլինի ծառայող-
ների տեղափոխումը ծառայության մի տեսակից մյուսին,

- հանրային ծառայության անցնելու, պետական կառավարմանն ու տեղա-
կան ինքնակառավարմանն անմիջականորեն մասնակցելու իրավունքը քաղա-
քացիների սահմանադրական իրավունքներից է: Միասնական հանրային ծա-
ռայության համակարգի կայացման համար էական ազդեցություն կարող է ունե-
նալ գործադիր իշխանության և տեղական ինքնակառավարման մարմինների
համար համընդհանուր նշանակություն ունեցող կառուցվածքային և գործառու-
թային միասնական չափորոշիչների ստեղծումը, թեկուզև իշխանական մարմնի
մոդուլային տարբերակով, որի հիման վրա պետական և տեղական ինքնակա-
ռավարման մարմիններն ու կազմակերպությունները, հաշվի առնելով իրենց
գործունեության ոլորտների առանձնահատկությունները, ավելի արդյունավետ
կերպով կիրականացնեն լիազորությունները: Այդ մարմիններում կառուցված-
քային փոփոխությունների արդյունքում կկանոնակարգվի նաև հանրային ծա-
ռայության ողջ գործառնական կառուցակարգը, որի ավելորդ ծանրաբեռնվա-
ծությունը չի համապասխանում դրանց իրականացվող գործառույթների ու աշ-
խատանքների ծավալներին,

- համայնքային ծառայության համակարգի բարեփոխումների օրենսդրա-
կան ապահովումը, համայնքային ծառայության իրավահարաբերությունները
կարգավորող օրենքների ու իրավական ակտերի կատարելագործումը գրեթե
բոլոր դեպքերում զիջում է գործնականում այդ համակարգի մարմինների գոր-
ծունեության նկատմամբ արդի պահանջների և օրինաչափությունների զար-
գացման տեմպերին: Համայնքային ծառայության բարեփոխումները հարկավոր
է դիտարկել նաև որպես երկրի վարչաիրավական ոլորտի բարեփոխումների
անբաժանելի ու կարևոր մաս, որոնք ուղղված են այդ համակարգի համապա-
տասխանեցմանը ժամանակակից հասարակական հարաբերություններին,
միասնական համայնքային ծառայության համակարգի կայացմանն ու գործու-
նեության ապահովմանը միաժամանակ այդ համակարգում հստակ առանձ-
նացնելով ու կատարելագործելով տեղական ինքնակառավարման մարմիննե-
րի և դրանց կառուցվածքային տարրերի գործառույթներն ու լիազորություննե-
րը: Ուստի վերոգրյալի հիմնավորմամբ էլ գիտականորեն կարելի է հիմնավորել
ծառայության քննարկվող տարատեսակին վերաբերող բարեփոխումների աս-
տիճանական անցկացումն առանց ընդհատումների, քանի որ համայնքային
ծառայությունը, լինելով հանրային ծառայության տեսակ, իր վրա միշտ էլ անմի-
ջականորեն կրում է հանրային ծառայության համակարգի մեջ մտնող մյուս ծա-
ռայությունների համակարգերի բարեփոխումների ադյունքները: Ելնելով դրա-
նից էլ կարելի է մշակել կարճաժամկետ, միջնաժամկետ և երկարաժամկետ բա-
րեփոխումների ծրագրեր համադրելով հանրային ծառայության համակարգում
իրականավող բոլոր ծրագրային բարեփոխումները,

ելնելով Հայաստանի պատմաիրավական ու մշակութային ավանդույթ-
նեից Հանրապետությունում համայնքների խոշորացման համար առավել գե-

րադասելի է միջհամայնքային միավորումների կիրառումը: Միջհամայնքային
միավորումների կազմակերպումն առաջին հերթին հնարավորություն է ընձե-
ռում պետության կողմից համայնքներին հատկացվող միջոցներն օգտագործել
արդյունավետ, չփոշիացնել դրանք, օպտիմալացնել ծախսերը, ՏԻՄ-երի ու-
շադրությունը կենտրոնացնել իրական և ընդհանուր բնույթի խնդիրներին: Մեր
երկրում միջհամայնքային միավորումների ստեղծման գործընթացի ծավալման
պարագայում ընդլայնվում են միջհամայնքային միավորումների և համայնքային
ծառայության փոխառնչությունների շրջանակները: Մարզպետարաններն հա-
մայնքային ծառայողների մրցույթներն անց են կացնում այն համայնքների հա-
մար, որոնք ընդգրկված չեն միջհամայնքային միավորումներում, իսկ միջհա-
մայնքային միավորումներում ընդգրկված համայնքների համար համապատաս-
խան հաստատության ընտրությունը կատարում են միջհամայնքային միավո-
րումները: Այնուամենայնիվ, ներկայումս Հայաստանում միջհամայնքային միա-
վորումները չունեն այն գործնական դերակատարությունը տեղական ինքնա-
կառավարման ու համայնքային ծառայության համակարգերում, որի ակնկալու-
մը բխում է վերջիններիս գործառնության ուսումնասիրություններից և ուրվագծ-
վող հեռանկարներից: Համայնքային ծառայության կազմակերպաիրավական
ապահովման տեսանկյունից միջհամայնքային միավորումները պետք է իրա-
կանացվեն՝ նաև հաշվի առնելով տվյալ աշխարհագրական տարածքի առանձ-
նահատկությունները, ձևավորված ավանդույթներն ու նաև համայնքների միջև
պատմական ակունքներից եկած փոխհարաբերությունները, որի պարագայում,
իհարկե, համայքային ծառայությունը այդ համապատասխան համայնքներում
իր արդյունավետությամբ կտարբերվի մյուս համայքներից,

համայնքային ծառայության արդյունավետության ապահովման համար
կարևոր գրավական կարող է լինել այդ ծառայության համակարգի կառավար-
ման և կազմակերպաիրավական ապահովման հարցերը կարգավորող կենտ-
րոնացված ու միևնույն ժամանակ առանձնացված կառույցի առկայությունը:
Բարձր կարելի է գնահատել քաղաքացիական ծառայության խորհրդի դերակա-
տարությունը տվյալ ծառայության տեսակին առնչվող հարաբերությունների
կարգավորման գործում: Կարծում ենք, տարածքային կառավարման՝ նախա-
րարության համակարգում գործող համայնքային ծառայության հարցերի վար-
չությունը, լինելով պետական կառավարչական մարմնի կառուցվածքային ստո-
րաբաժանում, չի կարող ամբողջությամբ և լիարժեքորեն ընդգրկել ու ղեկավա-
րել տեղական ինքնակառավարման համակարգի առաջնային բաղադրիչի՝ հա
մայնքային ծառայության կազմակերպումն ու անցկացումը: Առավել հիմնավոր
ված կարող է համարվել այն, որ այդ միասնական կառավարման մարմինը իր
բնույթով հանդիսանա տեղական իշխանական օղակների ներկայացուցչական
կառույց և որպես այդպիսին ավելի խորը մակարդակով անդրադառնա համայ
քային ծառայության համակարգին և համայնքային ծառայողների իրավական
կարգավիճակին վերաբերող հիմնախնդիրներին,

համայնքային ծառայության համակարգի բարեփոխումների շրջանակնե-
րում հարկավոր է առավել մեծ ուշադրություն դարձնել ու կատարելագործել
ծառայության անցման իրավական կարգավորման պայմանագրային հիմունք-
ները: Համայնքային ծառայության համակարգի ներդրման ու կայացման ուղին և
գործնականում առաջացող պահանջները հիմնավորում են արտամրցութային
կարգով համայնքային ծառայության պաշտոնում նշանակվելու գործընթացի
կիրառման և արդիականացման անհրաժեշտությունը: Ելնելով համայնքային
ծառայության անցկացման նախորդ տարիների փորձից, առաջարկվում է կա-
ռավարության լիազորած պետական կառավարման մարմնում թեստավորում և
հարցազրույց անցնելուց հետո կադրերի ռեզերվում ընդգրկելու վերաբերյալ
դրույթը հստակեցնել, այն նկատառումով որպեսզի գործնականում ունենանք
համայնքային ծառայության լիարժեք կայացած կադրերի ռեզերվ: Միաժամա-
նակ, առաջարկվում է, որպեսզի համայքային ծառայության համակարգի հետա+

գա զարգացման արդյունքում ևննևև ֆինանսական-նյութատե ապա-
հովվածության պայմաններում կադրերի ռեզերվում ընդգած հնարավոր հե-
ռանկարային ծառայողները ևս անցնեն վերապատրաստումներ ու ատեստա-
վորումներ, որով նախադրյալներ կստեղծվեն, որ հետագայում ծառայության
անցնելով վերջիններս ավելի պատրաստված կլինեն ու միանգամից, լիարժե-
քորեն կներգրավվեն ծառայողական պարտականությունների կատարմանը:

Ոսումնասիրության գիտական և գործնական նշանակությունը
Հետազոտության ադյունքները կարող են օգտագործվել համայնքային ծա-

ռայության վերաբերյալ օրենսդրության կատարելագործման, ծառայողական ի
րավունքի և Հանրապետության հանրային ծառայության տեսակների վերաբեր-
յալ դասընթացների ուսումնասիրության ընթացքում, ինչպես նաև կարող են կի-
րառվել պետության կառավարման և տեղական ինքնակառավարման մարմին
ների ու կազմակերպությունների կողմից:

Ուսումնասիրության արդյունքների փորձարկումը
Ատենախոսության թեման հաստատվել է << պետական կառավարման ա-

կադեմիայում, որտեղ անցկացվել է դրա քննարկումը և գրախոսությունը: Սույն
ատենախոսության առավել կարևոր դրույթներն արտացոլվել են հեղինակի գի-
տական հրապարակումներում:

Ատենախոսության կառուցվածքը: Աշխատությունը բաղկացած է ներածութ-
յունից, երեք գլուխներից՝ առաջինը երեք, երկրորդը՝ երկու, երրորդը երեք
պարագրաֆներով, եզրակացությունից, օգտագործված նորմատիվ իրավական
աղբյուրների և մասնագիտական գրականության ցանկից:

Հետազոտության արդյունքների կիրառումը և գործնական նշանակությու-
նը: Հետազոտության ադյունքները կարող են օգտագործվել համայնքային ծա-
ռայության վերաբերյալ օրենսդրության կատարելագործման, ծառայողական ի-
րավունքի և Հանրապետության հանրային ծառայության տեսակների վերաբեր-
յալ դասընթացների ուսումնասիրության ընթացքում, ինչպես նաև կարող են կի-

րառվել պետության կառավարման և տեղական ինքնակառավարման մարմին-
ների ու կազմակերպությունների կողմից:

Ուսումնափրության արդունքն
Ատենախոսության թեման հաստատվել է << պետական կառավարման ա-

կադեմիայում, որտեղ անցկացվել է դրա քննարկումը և գրախոսությունը: Սույն
ատենախոսության առավել կարևոր դրույթներն արտացոլվել են հեղինակի գի-
տական հրապարակումներում:

Ատենախոսության կառուցվածքը և ծավալը: ներածությունից. երեք գլուխ-
ներից. առաջինը՝ երեք, երկրորդը երկու, երրորդը՝ երեք պարագրաֆներով,
եզրակացությունից, օգտագործված նորմատիվ իրավական աղբյուրների և
մասնագիտական գրականության ցանկից: Տեքստը շարադրված է 158 էջի
վրա ներառյալ գրականության ցանկը:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածությունում հիմնավորված է թեմայի ընտրությունն ու արդիականութ-
յունը, հետազոտության նպատակը և խնդիրները, աշխատանքի տեսական, մե-

թոդաբանական ու տեղեկատվական հիմքերը, գիտական նորույթը, ձևակերպ-
ված է ստացված գիտական արդյունքների տեսական և գործնական նշանա-
կությունը, պաշտպանության ներկայացվող հիմնական դրույթները:

Աշխատանքի առաջին <<Համայնքային ծառայությունը հանրային ծառայութ-
յան համակարգում և դրա իրավական ու իմացաբանական նշանակությունը>>
վերտառությամբ գլխում ներկայացված են հանրային ծառայության ինստիտու-
տը և արդի սոցիալ-իրավական զարգացումները, Հայաստանի Հանրապետութ-
յունում տեղական ինքնակառավարման համակարգի և համայնքային ծառա-
յության փոխհարաբերությունների վերաբերյալ մի շարք հարցեր: Այնուհետև,
գլուխն ամփոփվում է արտասահմանյան երկրների և Հայաստանի տեղական
ինքնակառավարման ու համայնքային ծառայության համակարգերի իրավահա-
մեմատական վերլուծությամբ:

Լինելով հանրային ծառայության համալիր ինստիտուտի անբաժանելի մա-
սը համայնքային ծառայությունը բավականին ընդհանրություններ ունի այդ հա-

մալիր ինստիտուտի տարրեր հանդիսացող ծառայության այլ տեսակների հետ:
Դա վերաբերում է ծառայության հիմնական սկզբունքներին, պաշտոններ զբա-
ղեցնելու կարգին, ծառայողների ատեստավորմանը, իրավական վիճակին,
խրախուսմանը, պատասխանատվությանը, պաշտոնից ազատելու և մի շարք
այլ հիմնահարցերի: Հանրային ծառայության կազմակերպման ու գործունեութ-
յան հիմնահարցերն առավելապես սահմանվում են հանրային իրավունքի հա-
մակարգի նորմերով, իսկ հանրային ծառայողները հանդիսանում են այդ իրա
վունքի սուբյեկտներ: Այս առումով հանրային ծառայության իրավական վիճակը
պայմանավորված է հենց հանրային-իրավական բնույթով: Ծառայողական հա

րաբերությունները կարգավորող նորմատիվ իրավական ակտերը կարող են
արդյունավետորեն գործել միայն դրանց ներքին համաձայնեցվածության և հա-
մակարգվածության պայմաններում:

Ներկայումս հասունացել է հանրային ծառայության համակարգի գործառ-
նության պայմանների բարելավման ու արդյունավետության բարձրացման հիմ-
նախնդիրների լուծումը: Հանրային ծառայության բարելավման կարևոր նախա-
պայմաններից է դրա դիտարկումը, որպես ամբողջական և միասնական համա-
կարգի: Հանրային ծառայության և դրա բաղադրատարրերի միջև գոյություն ու-
նեցող փոխկապակցություններն անհրաժեշտ է որակել, որպես ամբողջի և մա-
սի փոխհարաբերություններ, որոնք պետք է խարսխվեն միասնական հասկա-
ցությունների և իրականացման կառուցակարգերի վրա: Այդ միասնականութ-
յունն անհրաժեշտ է համակարգի և դրա տարրերի նկատմամբ միատեսակ քա-
ղաքականության իրականացման, ինչպես նաև ծառայության մի տեսակից մյու-

սը ծառայողների շարժի իրական հնարավորության ստեղծման ու իրագործման
համար:

Հանդիսանալով հանրային ծառայության ընդգրկուն ինստիտուտի բաղադ-
րամասը համայնքային ծառայության իրավական ինստիտուտն իր հերթին
հանդես է գալիս իբրև ինքնուրույն ծառայության տարատատեսակ, ինստի
տուտ՝ ընդգրկելով առանձին օրենսդրական ակտեր և այլ իրավական նորմեր,
միաժամանակ ունենալով իր ենթաինստիտուտները: Ի տարբերություն հանրա-
յին ծառայության ինստիտուտի, որն ընդգրկում է այնպիսի իրավանորմեր, ու
րոնց համապատասխան պաշտոններ զբաղեցնող ծառայողները պետության
անունից են իրականացնում ծառայողական գործառույթները, իսկ համայնքային
ծառայության ինստիտուտի նորմերը սահմանում են, որ համայնքային ծառա-
յության պաշտոններ զբաղեցնող անձինք միայն տեղական ինքնակառավար-
ման մարմինների անունից են իրականացնում դրանց գործառույթները:

Հայաստանի Հանրապետությունում տեղական ինքնկառավարումը, որը ճա-
նաչված և երաշխավորված է << Սահմանադրությամբ, բնակչության ինքնու-
րույն և պատասխանատու գործունեությունն է, որը նպատակաուղղված է ան-
միջականորեն կամ տեղական իքնակառավարման մարմինների միջոցով տե-
ղական նշանակության հարցերի լուծմանը ելնելով բնակչության շահերից, նրա
պատմական և տեղական առանձնահատկություններից: Որպես ժողովրդի իշ-
խանության կազմակերպման և իրականացման ձև, տեղական ինքնակառա-
վարման էությունը բնութագրող առանցքային հասկացություններից է պետութ-
յան կողմից երաշխավորված ինքնուրույնությունը և համայնքների պատասխա-
նատվությունը: Արդյունքում առավել ակնհայտ է դառնում, որ տեղական ինք-
նակառավարման գործառնությունը տեսականորեն և գործնականում սերտ
կապված է համայնքային ծառայության համակարգի զարգացման ու հետագա
կատարելագործման հետ, անմիջականորեն անդրադառնում է համայնքային
ծառայողների ամենօրյա ծառայողական գործունեությանը:

Յուրաքանչյուր երկրում համայնքային ծառայության համակարգի գործառ-
նության արդյունավետությունը և յուրահատկությունները պայմանավորված են

հանրային կառավարման ապակենտրոնացման ու տեղական ինքնակառավար-
ման գործող համակարգի բնույթով: ժամանակակից պետություններում տեղա-
կան ինքնակառավարման համակարգերը ձևավորվում են երկրի վարչատա-
րածքային բաժանման հիման վրա: Դիտարկելով տեղերում իշխանության կազ-
մակերպման և կառավարման տարբեր մոդելներն ու տեսությունները անհրա-
ժեշտ է նշել նաև տեղական ինքնակառավարման համակարգերի ձևավորման
այլ տարբերակների մասին: Գոյություն ունեն նաև տեղական ինքնակառավար-
ման բավականին յուրահատուկ մոդելներ, ինչպիսիք են՝ տոհմային համայնքը
կամ ցեղը, որոնց դեպքում առաջնորդները միանձնյա, ինչպես նաև ավագանի-
ների կամ առաջնորդների խորհրդի կազմում իրականացնում են կառավարչա-
կան գործառույթներ: Տեղական ինքնակառավարման կազմակերպման ձևերի
բազմազանությունը կարելի է տեսնել նաև մեկ պետության սահմաններում: Օ -
րինամ՝ ԱՄՆ-ում նման տարբերություններ գոյություն ունեն նույնիսկ մեկ նա-
հանգի ներսում:

Ատենախոսության երկրորդ գլխում՝ <<Համայնքային ծառայության իրավա-
կան ապահովումը Հայաստանի Հանրապետությունում>> վերնագրով, համա-
կողմանի վերլուծության են ենթարկվում համայնքային ծառայության իրավա-
կան ինստիտուտը Հայաստանի Հանրապետությունում, ինչպես նաև համայն-
քային ծառայության կառավարչական ու կազմակերպական-իրավական հիմ-
նախնդիրները և զարգացման հեռանկարները:

Հայաստանի Հանրապետության որպես իրավական և ժողովրդավարական
պետության գոյության համատեքստում իրական ժողովրդավարությունը կախ-
ված է նաև ուժեղ և զարգացած տեղական ինքնակառավարման մարմիններից
և արհեստավարժ ու բանիմաց համայնքային ծառայողներից: Այս տեսակետից
համայնքային ծառայության յուրահատուկ բովանդակությունը և տեղական ինք-
նակառավարման խնդիրներն ու նպատակները, ինչպես նաև ինքնակառավար-
ման կառուցվածքների շահերը համարվում են համայնքային ծառայողների
կարգավիճակի իրականացման առանձնահատուկ ոլորտ:

Համայնքային ծառայությունը սոցիալ-իրավական բարդ ինտիտուտ է, որի
էության և բովանդակության պարզաբանումը պահանջում է վերջինիս տարրե-
րի ամբողջության համալիր և մանրամասն ուսումնասիրություն: Համայնքային
ծառայությունը, որպես ինստիտուցիոնալ երևույթ, իրենից ներկայացնում է վեր-
ջինիս կազմակերպմանն ու իրագործմանն առնչվող այնպիսի իրավահարաբե-
րությունների ամբողջական համակարգ, որոնք առաջանում են համայնքային
ծառայության կազմակերպման, իրականացման ու անցկացման գործընթացնե-
րում և վերաբերում են այդ հարաբերությունների սուբյեկտների իրավական
կարգավիճակին: Համայնքային ծառայության իրավական ինստիտուտի յուրա-
հատկությունների ուսումնասիրությունը հնարավորություն է տալիս եզրահան-
գելու, որ համայնքային ծառայությունն իր իրավական կարգավիճակով առանձ-

նանում է հանրային ծառայության համակարգում, որը բխում է նաև տեղական
ինքնակառավարման որպես իշխանության ինքնուրույն և անկախ օղակի գո-
յությունից:

Հայաստանի Հանրապտության հասարակական կյանքում ընթացող տնտե-
սական, քաղաքական և սոցիալ-մշակութային բարեփոխումների ընթացքում ի-
րականացվում են պետական և համայնքային կառուցակարգերի կատարելա-
գործմանը նպատակաուղղված համալիր միջոցառումներ, ներառյալ քաղաքա-
ցիների կողմից համայնքային ծառայություն անցնելուն առնչվող հարաբերութ-
յունները: Ընդհանուր առմամբ, տեղական ինքնակառավարման և, մասնավո-
րապես, համայնքային ծառայության կազմակերպման և իրականացման ընթաց-
քում ծագում են բազմաթիվ, այդ թվում իրավական բնույթի խնդիրներ: Արդիա-
կան խնդիրներ են տեղական ինքնակառավարման մարմինների գործունեութ-
յան և համայնքային ծառայողների ծառայության կազմակերպաիրավական բա-
րեփոխումները, որպեսզի արդյունավետորեն իրականացվի սահմանված գոր-
ծառույթներն և արդյունավետ լուծվեն առաջադրված խնդիրները: Բնականա-
բար, համայնքային ծառայության արդյունավետ գործառնող համակարգի
ստեղծումը կապահովի նաև պետության, համայնքների և քաղաքացիների շա-
հերի փոխադարձ ու հավասարակշռված իրականացումը իրավական պետութ-
յան և քաղաքացիական հասարակության կայացման ընթացակարգում:

Համայնքային ծառայության համակարգի գործառնության կառավարման և
կազմակերպական հարցերի իրավական կարգավորումը բավականին բարդ
գործընթաց է, քանի որ այն կախված է դրա ուղղակի և անուղղակի առնչվող իշ-
խանության և տեղական ինքնակառավարման մարմինների փոխհարաբերութ-
յուններից, ոլորտում փորձի և ավանդույթի բացակայությունից, կադրային ու ֆի-
նանսական ապահովվածության ցածր մակարդակից: << տեղական ինքնակա-
ռավարման և համայնքային ծառայության ոլորտների օրենդրության վերլու
ծության համաձայն՝ հանրապետությունում համայնքային ծառայության կառա-
վարման կազմակերպաիրավական ապահովման ոլորտում գոյություն ունեցող
փոխհարաբերություններն ունեն համապետական, ճյուղային, տարածաշրջա
նային, միջհամայնքային և համայնքային բնույթ, որոնք միմյանցից տարբերվում
են օրենքով վերապահված լիազորություններով, համայնքային ծառայության
գործառույթների բնույթով, իրավական հիմքերով և այլ չափանիշներով:

Համայնքային ծառայության զարգացումը կարող է տեղի ունենալ թե՛ քանա
կապես ոլորտի ընդլայնման միջոցով, թե որակապես՝ գործունեության կառու
ցակարգերի կատարելագործման եղանակով: Հայաստանի Հանրապետությու-
նում համայնքային ծառայության համակարգի կայացման ու հետագա զարգաց-
ման համար համայնքային ծառայության ղեկավարման և կազմակերպման հա-
մակարգում առաջնային խնդիրներ են լուծում տեղական ինքնակառավարման
մարմինները, միջհամայնքային միավորումները, համայնքների ղեկավարների
աշխատակազմերը և վերջիններիս ղեկավարները, մրցութային և ատեստավոր-
ման հանձնաժողովները: Համայնքային ծառայության ոլորտի ընդլայնմանն է

նպաստում հանրային կառավարման ապակենտրոնացման զարգացումը և տե-
ղական ինքնակառավարման մարմինների ինքնուրույնության աստիճանի հե-

տագա բարձրացումը:
Համայնքային ծառայության համակարգի ներդրման և բարեփոխումների

արդյունավետ անցկացման նպատակով ու շրջանակներում համայնքային ծա-
ռայության համակարգում լուծման ենթակա հիմնախնդիրների կարգավորմամբ
համապատասխան պայմաններ կստեղծվեն համայնքային ծառայության լիար-
ժեք կայացման և հետագա զարգացման համար: Ինչպես ցույց է տալիս հա-
մայնքային ծառայության ներդրումից հետո առաջացող խնդիրների վերլուծութ-
յունն ու խմբավորումը, այդ համակարգի զարգացման ամեն մի փուլում ծագում
են նոր խնդիրներ և դրանց կարգավորումը պետք է մշտապես գտնվի համա-
կարգը ղեկավարող ու կազմակերպող մարմինների և հասարակության ուշադ-
րության կենտրոնում: Համայնքային ծառայողների ամենօրյա գործունեության
բարելավումն ու կատարելագործումն իր հերթին նաև դրական ազդեցություն է
ունենում տեղական ինքնակառավարման մարմինների փոխկապակցված և
նպատակաուղղված գործունեության վրա:

Երրորդ՝ <<Համայնքային ծառայողի իրավական կարգավիճակը Հայաստա-
նի Հանրապետությունում>> վերտառությամբ գլխում ներկայացվում են համայն-
քային ծառայողի իրավական կարգավիճակի հասկացությունը և տարրերը, հա-

մայնքային ծառայողների սոցիալ-իրավական երաշխիքների ապահովման, հա-
մայնքային ծառայողների պատասխանատվության իրավական կարգավորման
առանձնահատկությունները:

Ուսումնասիրելով համայնքային ծառայողի հասկացությունը որպես իրավա-
գիտության կատեգորիա՝ անհրաժեշտ է անդրադառնալ դրա այդ տեսակի ծա-
ռայողի իրավական կարգավիճակի բաղադրիչներին, որի արդյունքում էլ հնա-
րավոր է գիտականորեն հիմնավորված կերպով ներկայացնել համայնքային
ծառայողի իրավական կարգավիճակը: Համայնքային ծառայողի հասկացության
կազմը քննարկելիս կարելի է առանձնացնել նաև հետևյալ հատկանիշները. ան-
ձի 18 տարին լրացած լինելը, << քաղաքացիությունը կամ Հայաստանում
փախստականի կարգավիճակ ունենալը, << պետական լեզվին տիրապետելը,
ինչպես նաև համայնքային ծառայության պաշտոն զբաղեցնելուն ներկայացվող
պահանջներն բավարարելը: Վերջիններիս համաձայն՝ անձը համայնքային ծա-
ռայության պաշտոն զբաղեցնելու համար պետք է ունենա մասնագիտական գի-
տելիքներ և անհրաժեշտ ունակություններ, այսինքն, իր որակավորման չափա-
նիշով համապատասխանի տվյալ համայնքային ծառայության պաշտոնին նշա-
նակվելու համար պահանջներին, որը գնահատվում է օրենսդրությամբ նախա-
տեսված մրցութային կարգով:

Համայնքային ծառայողները հանրային ծառայության համակարգում
ընդգրկված մյուս ծառայողների հետ միասին կազմում են իրավունքի առանձին
սուբյեկտներ և նրանց գործունեությունը փաստացի երկակի բնույթ է կրում. ծա-
ռայում են ինչպես ընդհանուր առումով պետությանը, այնպես էլ տեղական ինք-

նակառավարման կազմավորումներին, այսինքն, համարվում են պետական ու
տեղական ինքնակառավաման մարմինների ներկայացուցիչներ: Ունենալով
մարդու և քաղաքացու իրավունքներն ու ազատությունները և կրելով ընդհա-
նուր պարտականություններ համայնքային ծառայողներն իրենց գործունեութ-
յունն իրականացնում են հատուկ իրավական ռեժիմի պայմաններում, որը բո-
վանդակությամբ և էությամբ տարբերվում է ընդհանուր իրավունքի նորմերից,
բնականաբար, չազատվելով իրենց համաքաղաքացիական պարտականութ-
յուններից: Այս համատեքստում ծառայողական հատուկ պարտականություն-
ներն ու իրավունքները համայնքային ծառայողներին օրենքով սահմանված
կարգով վերապահվում են, իսկ նրանց համաքաղաքացիական մի շարք իրա-
վունքներ, ելնելով ծառյության առանձնահատկություններից և ծառայողական
գործունեության նկատառումներից, սահմանափակվում:

Համայնքային ծառայության համակարգի գործառնության հիմքում ընկած
կարևոր սկզբունքներից է համայնքային ծառայողների իրավական և սոցիալա-
կան պաշտպանվածության ապահովումը: Նշված սկզբունքի իրագործման հա-
մար հիմնարար նշանակություն ունեն համայնքային ծառայություն անցնելու և
ծառայությունից արձակվելուց հետո այդ ծառայողների համար նախատեսված
երաշխիքներն ու փոխհատուցումները: Համայնքային ծառայողների համար
տվյալ երաշխիքների օրենսդրորեն սահմանման նպատակն է ապահովել նաև
ծառայողական պարտականությունների կատարման արդյունավետության
բարձրացման խթանումը, կայուն ու արհեստավարժ կադրային կազմի ամ-
րապնդումը, որն էլ իր հերթին մեծ դրական ազդեցություն կունենա համայնքա-
յին ծառայության ընդհանուր համակարգի կատարելագործման համար: Փաս-
տացի, համայնքային ծառայողների համար օրենքով նախատեսված սոցիալ-ի-
րավական երաշխիքները գրեթե նույնական են հանրային ծառայության համա-
կարգի մեջ մտնող մի շարք ծառայություն անցնողների համար, որով էլ նաև
պայմանավորվում է հանրային ծառայության համակարգի միասնականությունը,
վերջինիս կազմի մեջ մտնող ծառայողների լիարժեք փոխգործակցությունն ու
կադրային շարժը:

Համայնքային ծառայությանն առաջադրված խնդիրներն արդյունավետ լու-
ծելու համար համայնքային ծառայողներից պահանջվում է իրենց պարտակա-
նությունների կատարման ընթացքում բարեխղճություն, եռանդ և ազնվություն:
Համայնքային ծառայողների իրավաբանական պատասխանատվության ինս-
տիտուտը նպատակ ունի նպաստել ծառայության ընթացքում ծառայողների
կարգապահության բարձրացմանը և օրինականության ապահովմանը: Համայն-
քային ծառայողները կարող են պատասխանատվության ենթարկվել ոչ իրավա-
չափ գործողությունների, ինչպես նաև անգործության համար, որոնց արդյուն-
քում խախտվում են քաղաքացիների և անձանց իրավունքներն ու օրինական
ազատությունները կամ նմամ խախտումների սպառնալիքներ են առաջանում:
Համայնքային ծառայողների պատասխանատվության սկզբունքը հիմնարար
նշանակություն և կիրառություն ունի ինչպես համայնքային ծառայության համա-

14

կարգի կայացման ու հետագա զարգացման գործում, այնպես էլ տեղական ինք-
նակառավարման իրականացման ժամանակ:

Համայնքային ծառայողների կողմից իրենց ծառայողական պարտականութ
յունների չկատարումը կամ ոչ պատշաճ կատարումը կարող է առաջացնել
տարբեր իրավական հետևանքներ: Կապված իրավախախտման բնույթից և
վտանգավորությունից, մեղքի աստիճանից, իրավախախտումը կատարելու
պայմաններից, առաջացած հետևանքների բնույթից համայնքային ծառայողը,
ինչպես և մյուս բոլոր տեսակի հանրային ծառայողները, << օրենսդրությամբ
սահմանված կարգով, կարող են ենթարկվել կարգապահական, նյութական
(քաղաքացիա-իրավական), վարչական կամ քրեական պատասխանատվութ
յան:

Համայնքային ծառայողների բարոյահոգևոր մշակույթի առկա մակարդակը
անհնարին է դարձնում բարոյական պահանջներին հոժարակամ, առանց հար-
կադրման որոշակի միջոցների գործադրման հետևելը և պահանջում է, որ բա-
րոյական պահանջները լրացվեն իրավական պատժամիջոցներով: Համայնքա-
յին ծառայողը պետք է պատասխանատվության ենթարկվի ոչ միայն ծառայո-
ղական պարտականությունների չկատարման կամ ոչ պատշաճ կատարման,
սահմանված սահմանափակումների չպահպանման, այլև էթիկայի կանոնների
խախտման համար, որպեսզի ապահովվի համայնքային ծառայողների ծառայո-
ղական վարքին և բարոյական չափանիշներին ներկայացվող պահանջների
բարձր մակարդակը: Համայնքային ծառայողների համար մասնագիտական է-
թիկայի նորմերը մեծ ազդեցություն են ունենում համայնքային ծառայության հա-
մակարգի կայունացման և զարգացման վրա:

ԵԶՐԱԿԱՑՈՒԹՅՈՒՆՆԵՐ

Կատարված ուսումնասիրությունների ու վերլուծությունների արդյունքում
արվում են մի շարք եզրահանգումներ և համայնքային ծառայության համակար
գի հետագա զարգացման վերաբերյալ ներկայացվում որոշ առաջարկություն-
ներ.

1) Որպես սոցիալական գործունեության տեսակ՝ ծառայությունը հասա-
րակական հարաբերությունների համակարգում առանձնանում է իբրև հասա-
րակության բնականոն կենսագործունեության խիստ անհրաժեշտ պայման:
Ծառայողական գործունեությամբ ապահովվում են արտադրության, արտաքին
կապերի, նյութական և այլ արժեքների բաշխման, անվտանգության և հասարա-
կարգի պահպանման ոլորտները: Համայնքային ծառայությունը համայնքերի
աշխատակազմերում իրականացվող մասնագիտական գործունեություն է, որն
ուղղված է << Սահմանդրությամբ և օրենքներով տեղական ինքնակառավար-
ման մարմիններին վերապահված խնդիրների և գործառույթների իրականաց-
մանը: Դրանք ապահովում են մրցութային կարգով ընտրված համայնքային ծա-

ռայողների կողմից, որոնք ունեն զբաղեցրած պաշտոնի կայունություն և կախ-
ված չեն քաղաքական ուժերի հարաբերակցության փոփոխությունից կամ տե-
ղական ինքնակառավարման մարմինների ընտրության արդյունքներից: Տեղա-
կան ինքնակառավարման և համայնքային ծառայության կարևորությունը պե-
տության և հասարակության կառավարման ոլորտում կայանում է նրանում, որ,
չլինելով կառավարման պետական կառուցակարգի բաղադրամաս, միաժամա-
նակ պետական իշխանությունը և տեղական ինքնակառավարումը սերտորեն
համագործակցում են և ունեն մեկ միասնական աղբյուր ժողովրդի իշխանութ-
յունը: Միևնույն ժամանակ, համայնքների աշխատակազմերում ընդգրկված են
ոչ միայն համայնքային ծառայողներ, այլև հայեցողական պաշտոններ զբաղեց-
նողներ և տեխնիկական սպասարկման գործառույթներ իրականացնող աշխա-
տակիցներ:

2) Համայնքային և հանրային մյուս տեսակի ծառայություններին միավորում
է պետական կառուցակարգի ու տեղական ինքնակառավարման մարմինների
խնդիրներն ու գործառույթները արհեստվարժ հիմքերով և միասնական նպա-
տակայնությամբ իրականացումը, որից ելնելով էլ պետական և համայնքային
ծառայությունների ստեղծման ու գործունեության հիմնավորումը և դրանց իրա-
վական կարգավորումը պայմանավորված է հենց պետության բազմաբնույթ
խնդիրների լուծման ու գործառույթների իրականացման ապահովման անհրա-
ժեշտությամբ: Այնուամենայնիվ, համայնքային ծառայության իրավական ինս-
տիտուտի յուրահատկությունների ուսումնասիրությունը հնարավորություն է
տալիս եզրահանգելու, որ համայնքային ծառայությունն իր իրավական կարգա-
վիճակով առանձնանում է հանրային ծառայության համակարգում, որը բխում է

նաև տեղական ինքնակառավարման որպես իշխանության ինքնուրույն և ան-
կախ օղակի գոյությունից:

3) Հասարակության զարգացման յուրաքանչյուր փուլում կարևոր նշանա-
կություն է ունեցել կառավարման կենտրոնացվածության և ապակենտրոնաց-
վածության (տեղական ինքնակառավարման) ճիշտ հարաբերակցության որո-
շումը: Կոնկրետ իրավիճակից ելնելով՝ անհրաժեշտություն է առաջանում
կենտրոնացված կարգով լուծել պետական ու հասարակական կյանքի այս կամ
այն կարևոր հարցերի խումբը և, ընդհակառակը, դրանք լուծել ապակենտրո-
նացված կարգով՝ տեղական իշխանության մակարդակներում: Ճանաչելով և եւ

րաշխավորելով տեղական ինքնակառավարումը << Սահմանադրությունը
սահմանում է, որ տեղական ինքնակառավարումն իր լիազորությունների սահ-
մաններում ինքնուրույն է: Հետևաբար, Հայաստանի Հանրապետությունում տե-
ղական ինքնակառավարումը բնակչության ինքնուրույն և պատասխանատու
գործունեությունն է, որը նպատակաուղղված է անմիջականորեն կամ տեղա
կան ինքնակառավարման մարմինների միջոցով տեղական նշանակության
հարցերի լուծմանը ելնելով բնակչության շահերից, նրա պատմական և տեղա-
կան առանձնահատկություններից:

4) << տեղական ինքնակառավարման համակարգը ներառում է ինքնակա-
ռավարման մարմինների ամբողջությունը, միջհամայնքային միավորումները,
քաղաքացիների կամքի ուղղակի արտահայտման և տեղական ինքնակառա-
վարման կազմակերպական-իրավական իրականացման մյուս ձևերը, որոնց մի
ջոցով համայնքի բնակչությունն իրագործում է Սահմանադրությամբ ճանաչված
և երաշխավորված իշխանությունը, սեփական շահերից, պատմական և պետա
կան այլ ավանդույթներից ելնելով լուծում տեղական նշանակության հարցերը:
Տեղական ինքնակառավարման մարմինների իրավական կարգավիճակի ա
ռանձնահատկություններն են, տեղական ինքնակառավարման մարմինները նե-
րառված չեն պետական իշխանության մարմինների համակարգում, դրանց պե-
տական առանձին լիազորություններով օժտելու դեպքում, այդ մարմինները
կարող են մասնակցել գործառույթների իրականացմանը և նմանատիպ լիազո-
րությունների կատարմանը նպատակաուղղված այդ գործունեությունը պետք է
վերահսկվի պետության կողմից:

5) Արտասահմանյան երկրներում տեղական ինքնակառավարման համա-
կարգի առավել կարևոր հատկանիշներ են համարվում դրանց համընդհանուր
ընտրովիությունը և տեղական հարցերի ու խնդիրների լուծման նշանակալի
անկախությունը: Այդ ինքնուրույնությունը հենվում է համայնքային սեփակա-
նության, տեղական հարկերի հավաքագրման և տնօրինման իրավունքի, տե-
ղական կառավարման հարցերով նորմատիվ իրավական ակտերի ընդունման
հնարավորության, տեղական ոստիկանության տնօրինման և այլնի վրա: Ելնե-
լով տեղական ինքնակառավարման մարմինների և կենտրոնական իշխանութ-
յան մարմինների միջև փոխհարաբերությունների դրսևորումներից միջազգային
պրակտիկայում հայտնի մոդելները տարանջատվում են հետևյալ հիմնական
տեսակների՝ անգլոսաքսոնական, մայրցամաքային, խառը, խորհրդային և իբե-
րիական: Ինչպես երևում է տարբեր երկրների օրենսդրության վերլուծությու-
նից պետական կառավարման ոլորտը զբաղեցնողները բաժանվում են հան-
րային-իրավական կարգավիճակ ունեցողների (պետական պաշտոնյաներ, ծա-
ռայողներ) նրանց վրա տարածելով հանրային, այլ ոչ թե մասնավոր իրավուն-
քի նորմերը, և վարձու աշխատողների, որոնց վրա տարածվում են մասնավոր
իրավունքի նորմերը:

6) Հայաստանի Հանրապետության հասարակական կյանքում ընթացող
տնտեսական, քաղաքական և սոցիալ-մշակութային բարեփոխումների ընթաց-
քում իրականացվում են պետական և համայնքային կառուցակարգերի կատա-
րելագործմանը նպատակաուղղված համալիր միջոցառումներ, որոնք, անտա-
րակույս, կարևոր դեր ունեն Հանրապետության տեղական ինքնակառավար-
ման ոլորտի խնդիրների լուծման գործում: Բնականաբար, համայնքային ծա-
ռայության արդյունավետ գործառնող համակարգի առկայությունը կապահովի
նաև պետության, համայնքների և քաղաքացիների շահերի փոխադարձ ու հա-
վասարակշռված իրականացումը իրավական պետության և քաղաքացիական
հասարակության կայացման ընթացակարգում: << տեղական ինքնակառավար-

ման և համայնքային ծառայության ոլորտների օրենդրության վերլուծության հա-
մաձայն՝ Հանրապետությունում համայնքային ծառայության կառավարման
կազմակերպաիրավական ապահովման ոլորտում գոյություն ունեցող փոխհա-
րաբերություններն ունեն համապետական, ճյուղային, տարածաշրջանային,
միջհամայնքային և համայնքային բնույթ, որոնք միմյանցից տարբերվում են օ-
րենքով վերապահված լիազորություններով, համայնքային ծառայության գոր-
ծառույթների բնույթով, իրավական հիմքերով և այլ չափանիշներով:

7) Համայնքային ծառայության զարգացումը կարող է տեղի ունենալ թե՛ քա-
նակապես ոլորտի ընդլայնման միջոցով, թե՛ որակապես գործունեության կա-
ռուցակարգերի կատարելագործման եղանակով: Հայաստանի Հանրապետութ-
յունում համայնքային ծառայության համակարգի կայացման ու հետագա զար-
գացման համար համայնքային ծառայության ղեկավարման և կազմակերպման
համակարգում առաջնային խնդիրներ են լուծում տեղական ինքնակառավար-
ման մարմինները, միջհամայնքային միավորումները, համայնքների ղեկավար-
ների աշխատակազմերը և վերջիններիս ղեկավարները, մրցութային և ատես-
տավորման հանձնաժողովները: Համայնքային ծառայության ոլորտի ընդլայն
մանն է նպաստում հանրային կառավարման ապակենտրոնացման զարգացու-
մը և տեղական ինքնակառավարման մարմինների ինքնուրույնության աստիճա-
նի հետագա բարձրացումը: Ներկայումս տեղական ինքնակառավարման մար-
մինների գործառույթների իրականացման շատ բնագավառներում (կրթություն,
սոցիալական ապահովություն, առողջապահություն, տուրիզմ, ոստիկանությունև այլն) բարձր է կենտրոնացված կառավարման լիազորությունների մակարդա-
կը: Այդ բնագավառների կառավարման ապակենտրոնացումը և դրանում տե-
ղական ինքնակառավարման մարմիններին համարժեք լիազորությունների
տրամադրումը կարող է հանգեցնել համայնքային ծառայության գործառնական
շրջանակների ընդլայնմանը:

Համայնքային ծառայության արդյունավետության ապահովման համար
կարևոր գրավական կհանդիսանա այդ ծառայության համակարգի կառավար-
չական և կազմակերպաիրավական հարցերը կարգավորող կենտրոնացված
կառույցի առկայությունը, ինչպես կարելի գնահատել քաղաքացիական ծառա-
յության խորհրդի դերակատարությունը տվյալ ծառայության տեսակին առնչվող
հարաբերությունների կարգավորման գործում:

8) Համայնքային ծառայության համակարգի ներդրման առաջին իսկ օրերից
էլ սկսած գործնականում առաջ եկան այդ հարաբերությունների օրենսդրական
կարգավորման բացեր ու անճշտություններ, ինչի արդյունքում առաջացավ և
ներկայումս էլ առկա է այդ իրավական ակտերում փոփոխությունների ու լրա-
ցումների կատարման անհրաժեշությունը: Այսպես, օրինակ

- <<Համայնքային ծառայության մասին>> << օրենքում <<քաղաքացիական
աշխատանք>> հասկացությունը միասնականացվեց, ինչպես նաև այդ օրենքով
նախատեսվեց <<տեխնիկական սպասարկում իրականացնող անձ>> հասկացութ-
յունը,

համայնքային ծառայության պաշտոնների գլխավոր խումբը երեք են-
թախմբերի դասակարգելով, հնարավորություն ստեղծվեց, նախ համայնքի ղե-
կավարների աշխատակազմերում բաժնից բացի, նախատեսել նաև այլ տեսա-
կի կառուցվածքային ստորաբաժանումներ, և բացի այդ, համայնքային ծառա-
յության ղեկավար պաշտոնների մեծ մասին նախատեսել գլխավոր խմբում, ին-
չը բխում է ինչպես խմբի անվանումից, այնպես էլ բովանդակությունից,

համայնքային ծառայության համակարգում իրականացվող բարեփո-
խումների ընթացքում օրենսդրորեն հստակեցվեցին և միմյանցից տարանջատ-
վեցին լիազորված մարմնի կողմից ինչպես ընդանուր առմամբ համայնքային
ծառայության յուրաքանչյուր խմբում և ենթախմբում ընդգրկվող պաշտոնների
անվանացանկի, այնպես էլ յուրաքանչյուր համայնքի ղեկավարի աշխատա-
կազմի համայնքային ծառայության պաշտոնների անվանացանկի հաստատ-
ման գործընթացները և այլն:

9) Ներկայումս էլ, կարծում ենք, համայնքային ծառայության համակարգի
կազմակերպաիրավական ապահովումը լայնածավալ փոփոխությունների ու
կատարելագործման կարիք ունի, որի արդյունքում առկա հիմնախնդիրների
հաղթահարման և իրավական կանոնակարգման արդյունքում գործնականում
լուծում կստանան ծառայության այս տարատեսակի կազմակերպման իրավա-
կան ապահովման գործընթացում առկա բարդությունները: Համայնքային ծա-
ռայության կազմակերպաիրավական ապահովման ներկայիս պայմաններում,
մեր կարծիքով, առկա են մի շարք խնդիրներ, որոնց հրատապ լուծումը պայմա-
նավորված է համայնքային ծառայության համակարգի հետագա գործառնութ-
յան արդյունավետության բարձրացման անհրաժեշտությամբ, մասնավորապես
հստակեցման կարիք ունեն համայնքային ծառայության պաշտոնում նշանակ-
ման հետ միաժամանակ համապատասխան դասային աստիճանի շնորհման
դեպքերը (նաև քաղաքացիական ծառայության դասային աստիճան ունենալու
դեպքերում)՝ աշխատանքային ստաժի և փորձի առումով լրացուցիչ հնարավո-
րություն նախատեսելով համայնքային ծառայության գլխավոր խմբի պաշտոն-
ներ զբաղեցնելու ցանկություն ունեցող անձանց համար:

10) Համայնքային ծառայության համակարգի բարեփոխումների արդյու-
նավետ անցկացման նպատակով ու շրջանակներում համայնքային ծառայութ-
յան համակարգում լուծման ենթակա հիմնախնդիրների կարգավորմամբ համա-
պատասխան պայմաններ կստեղծվեն համայնքային ծառայության լիարժեք
կայացման և հետագա զարգացման համար: Ինչպես ցույց է տալիս համայնքա-
յին ծառայության ներդրումից հետո առաջացող խնդիրների վերլուծությունն ու
խմբավորումը, այդ համակարգի զարգացման ամեն մի փուլում ծագում են նոր
խնդիրներ և դրանց կարգավորումը պետք է մշտապես գտնվի համակարգը ղե-
կավարող ու կազմակերպող մարմինների և հասարակության ուշադրության
կենտրոնում: Համայնքային ծառայողների ամենօրյա գործունեության բարելա
վումն ու կատարելագործումն իր հերթին նաև դրական ազդեցություն է ունենում

տեղական ինքնակաավարման մարմինների փոխկապակցված և նպատա-
կաուղղված գործունեության վրա:

11) << տեղական ինքնակառավարման և համայնքային ծառայության վերա-
բերյալ օրենսդրության վերլուծության արդյունքում կարելի տալ համայնքային
ծառայողի հետևյալ ընդհանրական հասկացությունը. համայնքային ծառայող է
համարվում համայնքի ղեկավարի աշխատակազմում համայնքային ծառայութ-
յան պաշտոնների անվանացանկով նախատեսված որևէ պաշտոն (բացառութ-
յամբ ժամանակավոր թափուր պաշտոնի) զբաղեցնող անձը:

Համայնքային ծառայության հասկացության վերլուծությամբ երևում է մի
կարևոր պայման, այն է՝ անձին համայնքային ծառայողի կարգավիճակ վերագ
րելու համար անհրաժեշտ է, որ այդ անձը զբաղեցնի միայն համայնքային ծա
ռայության պաշտոնների անվանացանկով նախատեսված համայնքային ծա-
ռայության որևէ պաշտոն, որոնց ընդհանուր, ինչպես նաև ծառայության յուրա-
քանչյուր խմբում ընդգրկվող պաշտոնների անվացանկերը հաստատում է և հե-

տագա փոփոխությունները կատարում է << կառավարության լիազոր պետա-
կան կառավարման մարմինը << տարածքային կառավարման նախարարութ-
յունը: Համայնքային ծառայողի հասկացության կազմը քննարկելիս կարելի է ա-
ռանձնացնել հետևյալ հատկանիշները. անձի 18 տարին լրացած լինելը, << քա-
ղաքացիությունը կամ անկախ քաղաքացիությունից առնվազն 2 տարի տվյալ
համայնքում հաշվառված լինելը (նաև փաստացի բնակվելը), << պետական
լեզվին տիրապետելը, ինչպես նաև համայնքային ծառայության պաշտոն
զբաղցնելուն ներկայացվող պահանջներին բավարարելը: Վերջիններիս համա-

ձայն անձը համայնքային ծառայության պաշտոն զբաղեցնելու համար պետք է
ունենա մասնագիտական գիտելիքներ և անհրաժեշտ ունակություններ, այ-
սինքն, իր որակավորման չափանիշով համապատասխանի տվյալ համայնքա-
յին ծառայության պաշտոնին նշանակվելու համար պահանջներին, որը գնա-
հատվում է օրենսդրությամբ նախատեսված մրցութային կարգով:

12) Ամփոփելով կատարված ուսումնասիրություններն ու վերլուծութ-
յունները կարելի է փաստել, որ համայնքային ծառայողները հանրային ծառա-
յության համակարգում ընդգրկված մյուս ծառայողների հետ միասին կազմում
են իրավունքի առանձին սուբյեկտներ և նրանց գործունեությունը փաստացի
երկակի բնույթ է կրում. ծառայում են ինչպես ընդհանուր առումով պետությանը,
այնպես էլ տեղական ինքնակառավարման կազմավորումներին, այսինքն, հա-
մարվում են պետական ու տեղական ինքնակառավաման մարմինների ներկա-
յացուցիչներ: Ունենալով մարդու և քաղաքացու իրավունքներն ու ազատութ-
յունները և կրելով ընդհանուր պարտականություններ համայնքային ծառայող-
ներն իրենց գործունեությունն իրականացնում են հատուկ իրավական ռեժիմի
պայմաններում, որը բովանդակությամբ և էությամբ տարբերվում է ընդհանուր
իրավունքի նորմերից, բնականաբար, չազատվելով իրենց համաքաղաքացիա-
կան պարտականություններից: Այս համատեքստում ծառայողական հատուկ ի-
րավունքներն ու պարտականությունները համայնքային ծառայողներին օրեն

քով սահմանված կարգով վերապահվում են, իսկ նրանց համաքաղաքացիա-
կան մի շարք իրավունքներ, ելնելով ծառայության առանձնահատկություններից
և ծառայողական գործունեության նկատառումներից, սահմանափակվում:

13) Համայնքային ծառայողների համար իրավական կարգավիճակով պայ-
մանավորված երաշխիքների օրենսդրորեն սահմանման նպատակն է ապահո-
վել վերջիններիս իրավական և սոցիալական պաշտպանվածությունը, ծառայո-

ղական պարտականությունների կատարման արդյունավետության բարձրաց-
ման խթանումը, կայուն ու արհեստավարժ կադրային կազմի ամրապնդումը,
որն էլ իր հերթին մեծ դրական ազդեցություն կունենա համայնքային ծառայութ-
յան ընդհանուր համակարգի կատարելագործման համար: Փաստացի, համայն-
քային ծառայողների համար օրենքով նախատեսված սոցիալ-իրավական մի
շարք երաշխիքներ գրեթե նույնական են հանրային ծառայության համակարգի
մեջ մտնող մի շարք ծառայություն անցնողների համար, որով էլ նաև պայմանա-

վորվում է հանրային ծառայության համակարգի միասնականությունը, վերջինիս
կազմի մեջ մտնող ծառայողների լիարժեք փոխգործակցությունն ու կադրային
շարժը: Հանրային ծառայության համակարգի մեջ մտնող ծառայություններ անց-
նող ծառայողների հիմնական սոցիալ-իրավական երաշխիքներին են վերաբեր-
վում աշխատանքի վարձատրման հավասար պայմանները, վարձատրությունը
ժամանակին և լիովին ստանալու իրավունքը, հանգիստը, ոչ աշխատանքային
տոնական և հանգստյան օրերը, ինչպես նաև ամեն տարի վարձատրվող հիմ-

նական և լրացուցիչ արձակուրդը, ծառայողի և նրա ընտանիքի անդամների
բժշկական ապահովագրությունը և այլն: Ծառայողների լրացուցիչ պետական ե-

րաշխիքներին են վերաբերվում նաև հետևյալ իրավունքները մասնագիտական
վերապատրաստման, որակավորման բարձրացման իրավունքը այդ ժամանա-

կահատվածում ծառայության զբաղեցրած պաշտոնի և վարձատրության պահ
պանմամբ, նախատեսված դեպքերում պաշտոնեական պարտականություննե
րի կատարումը ապահովող տրանսպորտային սպասարկումը և այլն:

14) Համայնքային ծառայողների պատասխանատվության սկզբունքը հիմ-
նարար նշանակություն և կիրառություն ունի ինչպես համայնքային ծառայութ-
յան համակարգի կայացման ու հետագա զարգացման գործում, այնպես էլ տե-
ղական ինքնակառավարման իրականացման ժամանակ: Համայնքային ծառա-
յողների իրավաբանական պատասխանատվության ինստիտուտը նպատակ ու-
նի նպաստել ծառայության ընթացքում ծառայողների կարգապահության բարձ-
րացմանը և օրինականության ապահովմանը: Համայնքային ծառայողների կող-
մից իրենց ծառայողական պարտականությունները չկատարելը կամ ոչ պատ-
շաճ կատարելը կարող է առաջացնել տարբեր իրավական հետևանքներ: Կապ-

ված իրավախախտման բնույթից և վտանգավորության ու մեղքի աստիճանից,
իրավախախտումը կատարելու պայմաններից, առաջացած հետևանքների
բնույթից համայնքային ծառայողը, ինչպես և մյուս բոլոր տեսակի հանրային
ծառայողները, << օրենսդրությամբ սահմանված կարգով, կարող են ենթարկվել

կարգապահական, նյութական (քաղաքացիա-իրավական), վարչական կամ
քրեական պատասխանատվության:

15) Համայնքային ծառայողների պատասխանատվության հարցերի վեր-
լուծության համար կարևորվում է նաև այն, որ պետական կառավարման և տե-
ղական ինքնակառավարման համակարգերում հարաբերությունների զարգաց-
ման վրա էական ազդեցություն է ունենում այն հանգամանքը, թե քաղաքացինե-
րը որքան են վստահում պետական կամ տեղական ինքնակառավարման մար-
միններին և հանրային ծառայողներին: Համայնքային ծառայողների բարոյա-
հոգևոր մշակույթի ցածր մակարդակը անհնարին է դարձնում բարոյական պա-
հանջներին հոժարակամ, առանց հարկադրման որոշակի միջոցների գործադր-
ման հետևելը և պահանջում է, որ բարոյական պահանջները լրացվեն իրավա-
կան պատժամիջոցներով: Համայնքային ծառայողը պետք է պատասխանատ
վության ենթարկվի ոչ միայն ծառայողական պարտականությունների չկատար-
ման կամ ոչ պատշաճ կատարման, սահմանված սահմանափակումները չպահ-
պանեն, այլև էթիկայի կանոնների խախտման համար, որպեսզի ապահովվի
համայնքային ծառայողների ծառայողական վարքին և բարոյական չափանիշ-
ներին ներկայացվող պահանջների բարձր մակարդակը:

Ատենախոսության հիմնական արդյունքներն արտացոլվել են հեղինակի
հետևյալ հրապարակումներում

1. Մ. Մակինյան, <<Արտասահմանյան երկրների տեղական ինքնակառա
վարման և համայնքային ծառայության հիմնական համակարգերի իրավական
բնութագիրը>>, <<Հանրային կառավարում>> գիտական հանդես, Երևան 2010թ., N
2-3, էջ 160-167:

2. Մ. Մակինյան, <<Համայնքային ծառայողների պատասխանատվության ա
ռանձնահատկությունները <<-ում>>, <<Դատական իշխանություն>>, Երևան
2011թ., N 1/138, էջ 51-58:

3. Մ. Մակինյան, <<Տեղական ինքնակառավարման սահմանադրաիրավա-
կան ինստիտուտը <<-ում>>, <<Օրենք և իրականություն>>, Երևան 2010թ., N
6(176), էջ 27-29:

4. Մ. Մակինյան, <<<< համայնքային ծառայության տեսական-իրավական
համառոտ նկարագիրը>>, <<Օրենք և իրականություն>>, Երևան 2011թ., N 3(185),
էջեր 21-22 և 27-28:

Микаел Арменакович Макинян

Проблемы правового регулирования муниципальной службы

в Республике Армения

РЕЗЮМЕ

Диссертация посвящена изучению правовых основ регулирования системы

муниципальной службы В Республике Армения. Выбор темы обусловлен

теоретической и практической актуальностю данной проблематики.

настоящем исследовании автором предпринята попытка решения научной

проблем, заключающейся в разработке научных теоретико-практических

основ правового института муниципальной службы Республике Армения

условиях реформирования как системы прохождения гражданами

муниципальной службы, так и той части управленческой деятельности

государстве, которая непосредственно решает задачи местного

самоуправления.

Делается вывод о том, что муниципальная служба это системное

понятие, вытекающее из норм Конституции PA, получившее реализацию

других законодательных иных правовых актах и включающее себя ряд

следующих элементов: понятие, цели, задачи, функции, принципы и Т.Д.

Наиболее важные аспекты муниципальной службы вытекают из системы

местного самоуправления, связанные с их всеобщей избирательностю,

значимой независимостю при решении местных вопросов и задач,

диссертации особое место уделено анализу правового статуса

муниципального служащего, были выявлены осмовные черты, характерные

для этого статуса, сделаны соответствующие выводы для его дальнейшего

развития.

В диссертации проводится отдельное исследование института MikayeI A. Makinyan

ответственности муниципальных служащих. Делается вывод о том, что

муниципальный служащий должен нести ответственность не только за
неисполнение или не надлежащее исполнение своих служебных

обязанностей, но и за нарушения этических правил поведения, чтобы

обеспечить их высокое моральное поведение.

Данное диссертационное исследование первое отечественной

юриспруденции, котором комплексно изучаются проблемные аспекты

функционирования системы муниципальной службы местного

самоуправления, a также даются предложения по устранению имеющихся

недостатков дальнейшему совершенствованию публично-служебной

деятельности в сфере местного самоуправления.

Внедрение разработанных предложенных в диссертации решений, по

мнению автора, должно способствовать развитию укреплению правовых

оснож муниципальной службы как теоретияеском понятии, так и
практической ЖИЗНИ.

Актуальность диссертационного исследования обосновывается тем, что в
ней изучены представлены положения, которые могут иметь практическое

значение в процессе становления муниципальной службы в Республике

Армения. Одновременно работа является важным вкладом для развития
теоретической мысли в сфере правового регулирования муниципальной

службы.

Основные положения диссертации нашли свое отражение в
опубликованных автором научных статьях и были представлены на

заседаниях кафедры "Права и Законодательного Процесса"

Problems of legal regulation of municipal services

in the Republic of Armenia

SUMMARY

The thesis is aimed at studying the legal bases of the regulation of the

municipal service system in the Republic of Armenia. The theme choice is

caused by the theoretical and practical urgency of the issue. In the research

work the author tries to solve the scientific problem consisting in the

development of scientific theoretical and practical bases of the legal institution

of municipal services in the Republic of Armenia in the conditions of
reforming both the system of municipal service passed by the citizens, and the

part of the state management activity, which directly solves the issues of the

local self-government.

It is concluded that the municipal service is the system concept followed

from the Constitutional norms of RA that is realized in other legislative and

other legal acts and includes a number of elements: concept, purposes, issues,

functions, principles, etc. More prominent aspects of the municipal service are

followed from the local self-government system connected with their general

selectivity, significant independence while making decisions on local

questions and issues.

The thesis pays special attention to the analysis of the legal status of the

local government officer, it reveals the basie foatures peculiar for this status,

and the corresponding conclusions are drawn for its further development.

The thesis makes a separate research of the institute of responsibility of

local government officers. The following conclusion is drawn: the local

government

inadequate

ethical rules

officer should bear responsibility not only for

execution of the official duties, but also for the

of behaviour in order to to ensure their highly

non-execution

infringements

moral behaviour.

or

of

The present thesis research

which fully studies the problem

the local self-government functioning,

is the first one in the native jurisprudence,

aspects of the municipal service system and

and it also proposes the elimination of
current shortages and the further perfection of public and service activity in the

local self-government.

As the author thinks, the application of the decisions developed and offered

in the research work should promote the development and strengthening of
legal bases of the municipal service both in theoretical concept and the

practical life.

The urgency of the thesis research is conditioned by the point that it studies

and provides the provisions, which can have a practical importance in the

development process of the municipal service in the Republic Armenia.

Simultaneously the thesis work is an important contribution in the

development of the theoretical thought in the sphere of the municipal service

legal regulation.

The substantive provisions of the thesis have been published in the

author scientific articles and have been represented at the meetings of the

Chair of Right and Legislative Process"

Է, Ազգային գրադարան

